
Annotatsiya. 4K modeli — bu kreativlik, kritik fikrlash, kommunikatsiya va hamkorlikni

rivojlantirishga qaratilgan pedagogik yondashuv bo‘lib, zamonaviy ta'lim jarayonida
o‘quvchilarning faol ishtirokini ta‘minlaydi. Maqola ichida 4K modelining har bir elementi
batafsil tahlil qilinagan, ularning ta‘lim jarayoniga ta‘siri va amaliy qo‘llanilishi haqida
ma‘lumotlar keltirilagan. O‘quvchilarni real hayotiy muammolarni hal qilishda jalb etish,
ijjodkorlik va tanqidiy fikrlash ko‘nikmalarini rivojlantirish, shuningdek, samarali muloqot va
hamkorlikni ta‘minlash orqali o‘qitish jarayoni sifatini oshirishga erishish mumkinligi
ko‘rsatilib, 4K modelining ta‘lim tizimidagi ahamiyati va kelajakdagi imkoniyatlari tahlil
qilinadi. Maqola, shuningdek, ushbu modelni qo‘llashning amaliy misollarini taqdim etadi va
ta‘lim muassasalari uchun tavsiyalar beradi.

Kalit so‘zlar: 4K modeli, talim metodlari, kreativ fikrlash, tanqidiy fikrlash,
kollobarasiya, kommunikativlik, gamifikatsiya.

Kirish.

Informatika darslari bugungi kunda ta‘lim jarayonida muhim o‘rin tutadi, chunki u
o‘quvchilarga zamonaviy texnologiyalarni tushunish, ulardan foydalanish va amaliy
ko‘nikmalarni egallash imkonini beradi. 4K modeli (kreativlik, tanqidiy fikrlash, hamkorlik, va
komunikatsiya) ta‘lim jarayonini yanada samarali va interaktiv qgilish uchun ishlab chiqilgan.
Ushbu model o‘quvchilarning ijodiy va analitik qobiliyatlarini rivojlantirish, jamoada ishlash
ko‘nikmalarini oshirish, shuningdek, fikrlarini aniq va ravshan ifodalashga yordam
beradi.Informatika darslarida 4K modelidan foydalanish, o‘quvchilarning texnologik
bilimlarini kengaytirish bilan birga, ularning shaxsiy va professional rivojlanishiga ham katta
ta‘sir ko‘rsatadi. O‘quvchilarga real hayotdagi muammolarni hal etishda kreativ yondashuvlarni
go‘llash imkonini beradigan loyihalar va amaliy mashg‘ulotlar o‘tkazish orqali, 4K modeli
informatika darslarining samaradorligini oshirishga xizmat qiladi. Bu jarayonda, o‘qituvchilar
o‘quvchilarni yangi g‘oyalarni ishlab chiqishga, ularni tahlil qilishga va jamoaviy ravishda
ishlashga undaydi.Shuningdek, 4K modeli orqali o‘quvchilarning tanqidiy fikrlash qobiliyatlari
rivojlanadi. Informatika fanlari, dasturlash va algoritmlar kabi kompleks mavzularni
o‘rganishda, tanqidiy fikrlash qobiliyatini rivojlantirish, o‘quvchilarga dasturlash
muammolarini hal qgilishda yondashuvlarni tanlashda yordam beradi. Bu ularga o‘z bilimlarini
amaliyotga tadbiq etishda muhim ahamiyatga ega bo‘ladi.

Hamkorlik va kommunikatsiya. 4K modelining yana bir asosiy qismi hisoblanadi.
Informatika darslarida guruhli ishlar, loyiha asosidagi o‘qitish metodlari yordamida o‘quvchilar
o‘zaro fikr almashish va birgalikda ish olib borish tajribasini orttiradi. Bu, nafagat jamoaviy
mubhitda ishlash ko‘nikmalarini rivojlantirish, balki o‘zaro fikrlarni almashish orqali bilimlarni
mustahkamlashga ham yordam beradi. Umuman olganda, 4K modelidan foydalanish
informatika darslarini yanada giziqarli, interaktiv va samarali giladi. O‘quvchilar uchun nafaqat
bilimlarni egallash, balki ularni amaliyotga tatbiq etish va real hayotdagi muammolarni hal
gilishda innovatsion yondashuvlar ishlab chiqgish imkoniyatini yaratadi. Shu sababli, 4K

modelining informatika darslarida qo‘llanilishi, ta‘lim tizimining zamonaviy talablari va
o‘quvchilarning ehtiyojlariga javob beruvchi muhim yo‘nalish sifatida qaraladi. O‘quv
jarayonini optimallashtirish va o‘quvchilarning ijodiy qobiliyatlarini rivojlantirish uchun ushbu
modeldan samarali foydalanish kelajakda ta‘lim sifatini yanada oshirishga xizmat qiladi.

Tadqiqot davomida ilmiy adabiyotlarda keltirilgan nazariy materiallarga asoslangan
holda mantiqiy tahlil usullaridan foydalanildi. Mavjud ma‘lumotlarni tahlil gilishda tahlil va
sintez, qiyosiy tahlil kabi uslublar va yondashuvlar qo‘llanilgan.

Kreativ va zamonaviy metodlar ta‘lim samaradorligini oshirishda muhim ahamiyatga ega.
Quyidagi olimlar o'z ilmiy tadqiqotlarida 4K modeli hagida ma‘lumotlar taqdim etishgan.

A.Abdurazzakov o‘zining “Ta‘limda innovatsion metodlarni qo‘llash” nomli maqolasida
4K modelining ta‘limda ahamiyatini ochib beradi. Informatika darslarida o‘quvchilarning kritik
fikrlash qobiliyatlarini rivojlantirish, ularga muammolarni hal qilishda ijodiy yondashuvlarni
taklif qilish, shuningdek, jamoa bilan ishlash ko’nikmalarini shakllantirish muhimligi haqida
fikr yuritgan. [1].

M.Islomov 0z “Zamonaviy ta‘lim metodlari” nomli asarida 4K modelidan foydalanish,
o‘quvchilarning informatikaga bo‘lgan qiziqishini oshirishda muhim rol o‘ynaydi, ushbu
metodlar o‘quvchilarning ijodkorligini va muammolarni hal qilish qobiliyatini oshirishga
yordam berishi haqgida yozilgan.. [2].

S.Rahmonovning “Ta‘lim jarayonida interaktiv metodlarning ahamiyati” nomli
magqolasida 4K modelining interaktiv metodlar bilan birga qo‘llanilishini o‘rgananilgan va
informatika darslarida jamoaviy ishlash va aloqa ko‘nikmalarini rivojlantirish uchun interaktiv
o‘yinlar va loyihalar orqali o‘quvchilar o‘rtasida muhokama qilish muhimligi haqida gap boradi.
[3].

Tony Wagner bu kitobida 21-asr ta‘limi uchun zarur bo‘lgan to‘rt asosiy ko‘nikma - kritik
fikrlash, ijodkorlik, aloqa va jamoa bilan ishlashni o‘rganadi. Wagnerning fikricha, informatika
darslarida ushbu ko‘nikmalarni rivojlantirish, o‘quvchilarga real dunyo muammolarini hal
gilishda yordam beradi. U “Informatika darslarida loyiha asosidagi o‘quv jarayonlari
o‘quvchilarning ijodkorligini va kritik fikrlash qobiliyatini oshirishda muhim ahamiyatga ega”
deb ta‘kidlaydi. Bu yondashuv o‘quvchilarning jamoaviy ishlash ko‘nikmalarini ham
rivojlantiradi, chunki ular loyihalar ustida birgalikda ishlashadi.[4]

Trilling va Fadel ushbu maqolalarida 21-asr ko‘nikmalarini ta‘lim jarayoniga kiritishning
ahamiyatini ko‘rsatadi. Ular “4K modeli ta‘limda muvaffaqiyatga erishish uchun muhim, chunki
bu ko‘nikmalar o‘quvchilarning texnologik savodxonligini oshirishga yordam beradi” deb
yozadilar. Ular, shuningdek, informatika darslarida jamoaviy faoliyatlar va aloga ko‘nikmalarini
rivojlantirish uchun interaktiv metodlar qo‘llash zarurligini ta‘kidlaydilar. Bu yondashuv
o‘quvchilarning o‘zaro fikr almashish va muammolarni birgalikda hal qilish qobiliyatini
oshirishga xizmat qiladi.[5]

Dunyoning nufuzli davlatlarining ta‘lim tizimida erishayotgan yutuqlari va samaralarini
bugungi ta'lim tizimida joriy etish orqali bizning ham xalq ta‘lim timida yuksak natijalarga
etishish ko‘zda tutilgan. Xuddi shu maqgsadlarni hisobga olgan holda hozir kunda xalq ta‘lim
tizimida zamonaviy texnologiyalardan biri hisoblangan 4K modeli orqali boshlangich
sinflarning bilim olish salohiyatini har tomonlama yuksaltirish, rivojlantirish boshlangich
tushunchalarning o‘zidayoq bolalarni kelajak muhit uchun tayyorlash asosiy maqsad
hisoblanadi. Aslida 4K modeli 4 ta asosiy kompetensiya o‘z ichiga oladi.

Kollobarasiya - hamkorlik, jamoada ishlash ko‘nikmasi. O‘quvchilari orasida o‘zaro
hamkorlikni yo‘lga qoyish. O‘gituvchi va o‘quvchi o‘rtasidagi hamkorlik yokida o‘quvchilar
o‘rtasidagi hamkorlik. O‘quvchilarning dars davomida atrofidagilari bilan birgalikda
hamkorlikda ishlashi, birovni fikrini eshitsa olish, hurmat qilishi, gabul gilish ko‘nikmalari.

Kommunikativlik - muloqot qilish qobiliyati. O‘quvchilarning o‘z shaxsiy fikrlarni erkin,
mustaqil shaklda bayon qilishi, tengdoshlariga yetkarmza olish qobiliyati. Atrofdagilarni
eshitsa olishi, fikrini aniqg, ravon ifodalashi hisoblanadi.

Kreativ fikrlash-bunda ijodiy fikrlash. Ya‘ni atrofdagilarga o‘’xshamagan tarzda yangicha
fikrlash, yangicha g'oyalar ustida ishlash qobiliyati. O‘quvchilarni 0z maqgsadlariga erishishda
yangicha yondashuv, yangicha usullardan foydalanish yo‘llar ini tanlash. Muammolarni hal
qilish undan yangi saboq va ko‘nikmalarni hosil qilishi.

Tanqidiy fikrlash - bu mustaqil fikrlay oladigan, boshqalarni fikridan ko‘ra o‘zini fikrini
ustun qo‘ya olish, boshqalar fikrini o‘zlashitrmaslik, o0zining shaxsiy fikrini erkin bayon qila
olishi, dalillar orqali isbotlab, ta‘’kidlab bera olish, oz fikr mulohazalarimni shakllantirish
ko‘nikmalarini shakllantirishda iborat.

Hozirgi kunda zamon talablaridan biri bu erkin fikrlash, fikrini erkin bayon qila olishi,
fikrini omma oldida, jamoa oldida erkin bildira olishidir. Chunki kop hollarda bilamizki
o‘quvchilar orasida oz fikrini ham ayta olmaydigan, uni ko‘pchilik oldida bayon etolmaydigan
o‘quvchilar ham juda ko‘p. Mana shunday muammolarni hozirgi kunda ko‘plab o‘gituvchilarda
uchratishimiz va buning ma‘lum ma‘nodagi yechimini 4K modelining yo‘nalishidan biri bo‘lgan
kommunikativlikni olishimiz mumkin. Ya‘ni o‘quvchilarning fikrlarini erkin ifodalay olishiga
imkon berishimiz kerak.

O‘qituvchi bunday vaziyatda avvalo o‘quvchi bilan individual holda ish olib borishi kerak.
O‘quvchilarni bilan birga darsdan so‘'ng yakka holda suhbat olib borishi kerak

Alan jenkins “Innovative teaching and learning in higher education” ilmiy tadqiqot ishida,
oliy ta‘'limning yangiliklar va rivojlanishida kreativ va zamonaviy metodlarni o‘rganishning
efektivligini oshirishdagi roli va ularga ganday qilib qo‘llashni o‘rganish uchun ko‘proq
ma‘umot taqdim etilgan.[6]

4K modelining qo‘llanilishi o‘quvchilarni ijodkorlikka ham yo‘naltiradi. Darslar davomida
o‘quvchilarga yangi g‘oyalar bilan chiqish, loyiha ishlab chiqish va muammolarni ijodiy yechish
imkoniyati beriladi. Bu, 0z navbatida, ularning kreativ fikrlash qobiliyatlarini oshiradi va
innovatsion yechimlarni yaratishlariga yordam beradi. Natijada, 4K modelidan foydalanish
informatikani o‘rgatishda zamonaviy pedagogik yondashuvlarni joriy etish, o‘quvchilarning
ko‘nikmalarini kengaytirish va ta‘lim jarayonini giziqarli qilishga katta imkoniyatlar yaratadi.
O‘quvchilarning shaxsiy va professional rivojlanishi uchun zarur bo‘lgan ko‘nikmalarni o'z
ichiga olgan ushbu model, ta‘lim jarayonida innovatsion yondashuvlar va amaliyotlarni
birlashtirib, o‘quvchilarning kelajakdagi muvaffaqiyatlari uchun mustahkam asos yaratadi.
Shunday qilib, 4K modeli informatikani o‘rgatishda muhim vosita sifatida xizmat qiladi, bu 0z
navbatida o‘quvchilarning qobiliyatlarini yanada rivojlantirishga yordam beradi.

Informatika darslarida 4K modelidan foydalanish o‘quvchilarning ta‘lim jarayonini
yangilash va rivojlantirishga imkoniyat yaratadi. Ushbu modelni yangicha yondashuvlar orqali
tatbiq etish mumkin. Quyida ushbu yondashuvlar va yangiliklar keltiriladi.

Interaktiv o‘qitish platformalari. Zamonaviy o‘quvchilar uchun interaktiv o‘qitish
platformalari 4K modelining barcha jihatlarini ta‘minlaydi. Ushbu platformalarda o‘quvchilar

o‘zaro raqobatlashish, kreativ testlar va muhokamalar o‘tkazish orqali o‘z bilimlarini sinovdan
o‘tkazish imkoniyatiga ega bo‘ladi. Bu, oz navbatida, kommunikatsiya va hamkorlik
ko‘nikmalarini rivojlantiradi.

Gamifikatsiya - o‘yin elementlarini ta‘lim jarayoniga kiritish, o‘quvchilarning
motivatsiyasini oshirishga yordam beradi. O‘qituvchilar o‘z darslarida o‘yinlar va qiziqarli
vazifalar yordamida o‘quvchilarni faol ishtirok etishga undaydilar. Bu yondashuv hamkorlik va
kommunikatsiya ko‘nikmalarini mustahkamlaydi.

Interaktiv o‘qitish usullari. O‘qituvchilar darslarni yanada interaktiv va qiziqarli qilish
uchun turli platformalardan, masalan, online testlar va muhokama platformalaridan
foydalanishlari kerak. Bu o‘quvchilarning qizigishini oshiradi va ularga faol ishtirok etishga
yordam beradi.

Texnologiyalardan foydalanish. Virtual va kengaytirilgan haqiqat, dasturlash vositalari va
boshqa zamonaviy texnologiyalarni darslarda qo‘llash o‘quvchilarning ijodiy fikrlash
ko‘nikmalarini rivojlantiradi. O‘quvchilarga real hayot muammolarini hal qilish uchun
texnologiyalarni ganday qo‘llashni o‘rgatish muhimdir.

Guruhli Loyihalar. O‘quvchilarni guruhlarga bo‘lib, ma‘lum bir loyiha ustida ishlashga
undash orqali hamkorlik va kommunikatsiya ko‘nikmalarini rivojlantirish mumkin. Bu loyiha
jarayonida o‘zaro fikr almashish va jamoa ishini tashkil etish muhim ahamiyatga ega.

Gamifikatsiya. O‘gituvchilar o'z darslariga o‘yin elementlarini qo‘shish orqali
o‘quvchilarning motivatsiyasini oshirishlari kerak. Bu, 0z navbatida, darslarda qatnashishni
yanada qiziqarli qiladi.

Mentorlik va O‘zaro Ta‘lim. Oliy sinf o‘quvchilarini pastki sinf o‘quvchilariga mentorlik
qilishga jalb etish orqali tajriba almashinuvi va ko‘nikmalarni rivojlantirish mumkin. Bu usul
o‘zaro muloqotni mustahkamlaydi va 0'z-0‘zini o‘rganishga rag‘batlantiradi.

Informatika darslarida 4K modelidan (Kreativlik, Kritik fikrlash, Hamkorlik,
Kommunikatsiya) foydalanish o‘quvchilarning ta‘lim jarayonini yanada samarali va qiziqarli
qilish imkonini beradi. Ushbu model o‘quvchilarga muammolarni hal qilishda, ijodiy fikrlashda
va jamoaviy ishlashda zarur bo‘lgan ko‘nikmalarni rivojlantiradi. 4K modeli oz navbatida,
zamonaviy ta'lim tizimining talablariga mos keladi, bu esa o‘quvchilarni kelajakdagi ish
muhitida muvaffaqiyatli bo‘lishlari uchun tayyorlaydi. Darslar davomida o‘quvchilar o‘z
bilimlarini amalda qo‘llash, bir-biridan o‘rganish va oz fikrlarini erkin ifoda etish imkoniyatiga
ega bo‘ladi.

